Шәп егет.

Кечкенә дә, төш кенә, дип,

Юкка гына әйтмиләр.

Бармы сезнең арагызда

Минем кебек егетләр?!

Ахун бабам нәселеннән,

Муса булыр исемем.

Изгелеккә, яхшылыкка-

Туры килә җисемем.

Укыйм бүген дүртенчедә,

Билгеләрем гел бишле.

Оста сөйлим, җырлыйм, биим,

Спортта да бик көчле.

Сынатмыймын бәйгеләрдә,

Тоэквандо ярышында.

Якын дус та, чын иптәш тә

Дусларым каршысында.
Мактана, дип, уйламагыз,

Тыйнак егет мин үзем.

Кыенлыклар килеп чыкса,

Була алам бик түзем.

Үсеп җиткәч, киләчәктә,

Чын кеше булу теләк.

Ә хәзергә сау булыгыз!

Миңа китәргә кирәк.
